
O Volapikaflens valopo!

Volapik binon puk foginik pro alan, zuo no sevadon pdé
modikunans, kludo kanon pagebdn in literatavobots as ,puk
nesuemovik”. Somikos vedikon pdésodi magalofik nitedikumi
pro reidans e kanon fodon popedi penada. Bo seku atos jilau=
tan: ,Ol'ga Tjurina’ < gebof Volapuki in kapit degfolid lekoneda
Rusanaptikik no pefiniikbla okika tiadi ,On baiad ko yel” (rigiz
ko: ,Pod stat' godu’), sevabo in gespiks, spik ninalik e nlpe:=
nads jipula émik. Jilautan edefomof nulavodis anik (Volapu=
kans valik sevons, das vodabuks dabinik binons bigiks, ab us
vods zesudik modik no komadons, klu alan pamuton ad biton
as datuval), bali kelas lecedob pato gudiki, sevabo eli reafan.
Subsat at tefon literatabidi popedik magalofa, ma flags kela
seiman supo reafon ini vol votik, timad votik, planet votik, vol
videodapledoma, e ret, e muton lovelifaddon ventlris riskodik
pd dindds pro ok nekdésdémiks. Ob ereidob lautotis nemddik do
reafans, sevabo eli ,El yankee di ,Connecticut’ pé kur hirega:
Arthur’ ” (fa ,Mark Twain’), eli ,Kronigs elana Narnia” (fa ,Clive
Lewis’) ed eli ,Konot nenfinik” (fa ,Michael Ende’), ab nutimo
reafans bundanons in konots e nimatots. Va ek openon-li leko=
nedi do ereafdlan ini vol, kd Volapuk valépo sevadon, bi no
alabon matedianis?

Oles ed olsikanes gudikinosi

LIFANUNODS TIDANAS VOLAPUKA.
Dokan: ,Obhlidal Moriz’.

Sanan plagik, rejimena=sanan lampérik e regik ldnddamilita, tidan Vpa
(13), tidal (13), profdsoran (7), kaddmal, cif (presidan klubas valik) pro
Lésterdn, dalogal Vpakluba Lésteréinik balid di ,Meidling’, presidan
Vpakluba nolavik di ,Wien’, xaman pro Lésterdn, redakan cifik Vpagaseda,
stimaliman lekluba Volaplikik Fransdnik in ,Paris’ e stimaliman Vpakluba
di ,Niirnberg’.

Un vyel: 1849, tii tobul 23, dip
balid pos zeneit ereafob leslipo pos
neplitastad vemo lunipik ini ,Meid-
ling’ 1a ,Wien’, in topad oOmik, kel
ebinon |6liko nesevadik p6 ob. Ese:
nob koldi, zuo elilob vogis difik, kels
evokadons: ,,Ekd! hipul! Binos hipul!”
Ab dinads at no eplitons obi, e kludo
eprimob ad luvokaddn ma nams fibik
oba. Eniludoy luveratiko, das ofini=
kob luvokadi oba, ed ejedoy obi ini
vat vamik, ab miplit oba do vol nulik
at ebinon so vemik, das eluvokadob
nen fin. Egivoy tano drinodi seimik
obe, keli edrinob vilofiko, bi palat oba ebinon ya I6liko neluimofik
demi luvokddam nenropik. Pos atos eslipob e ven emaifiikob logis
oba ekiipob liti modik in cem, keli biikumo elogob nog neféro. Lit at
epliton vemo obi e seko esludob ad blibon is; ab lepato sekii utos,
das alnaedo, ki efaemikob ed esoafikob, egetob sunddo miligi saidik
e gudiki. Lif oba ebindlon ettimo te in ,drin6n” e ,drimon”. Somo
eglofob pianiko, eldrnob ad golon e luspikiilon (ya edatuvob ettimo
siti 16nik valemapika oba, ab nonikan esuemon obi) ed as hipul labi
lifayels mal erivob primi lifatima nolavik oba.

Entgolob ini hipulajul in ,Meidling’ ed egetob, fiduindlo tidlpi
folyelik at, julamisabligazoti vemo gudiki. Konsdlam gretik ejenon
bevii familalimans oba. Fino, fat esakom obe: ,Kisi vilol-li nu lar=
non?” Egespikob tdano fate oba: ,Vilob vedon bijop!” Pals oba eve-
dons vemo fefiks ed espikotons mddiko kobo, e fino fat oba edugom
obi ini seminar di ,Wien’, k6 emutob bl6fon fagi oba. Ebl6fob jendfo
oni tefii nols oba — too sanan usik, kel evestigom namedi koapa
obik ecedom uti tu fibiki e somo egegolob 6n stad lligik 10 lom. Pos
atos eprimob ad visiton gimnadi kadamik in ,Wien’, emutob larnon
tidajafiidis modik, vemo zestdikis pro lif fovik oba, ab emutob larnén
i tidajafudis modik, po kels i nu no kanob kiipdn fruti alseimik. Nen-
prid oba tefl val palas oba pevinditon po atos, bi atans vemo ede:=
fadons, do ebinons po retikos gudikiins, 16fikiins e kalofikiins, ab —
ebinons pofiks. Emutob ya sis lifayel degfolid oba tidon votikanes
jafldis difik julik e somo ejenos suvo, das ob it no elabob timi saidik
ad larnon gudikumo tidajaflidis oba.

Too alivob glimnadi ko sek gudik e fat oba aniludom nu, das
ovedob... bijop-li? — N6! ab — pu steifadan kultanama. — Nu ob
evedob fefik ed egespikob: , 0 fat 16fik! No vilob vedén *sandlel
(= padan), ab te *sanel (= sanan)! Ob it odagetob monamedis ad
atos duba tidon studanes yunikum, dat okanob studon sanavi.” Fat
oba e lepato mot oba ebinons koteniks d6 atos. Estudob ed etobi-
dob di yels mal ed evedob dokan sanava valemik & I6pasanan lam:=
porik, regik Gn yel: 1875. Latikumo mo yels anik evedob rejimena-
sanan, cali kelik i nu labob. Viio evedob sanan plagik in loman obik:
,Meidling’, k6 nog blibob, ed ekosadob mdédiko ko flens difik, ko
kelans ekoslikob obi du eldrnob dii studiip oba.

Flen bal: dokan gitava: ,E. J.” (neflen vemo gretik Vpa, kelan
esteifom ad damikon tdbidis Volapikik oba), ekémom seimna |t ob
in yel: 1880 ed egivom buki obe, ko ldspikam, das vilom lilon cédoti
oba do nindd buka at. Esumob bukili ed eseitob oni su penamaramar
oba. Eprimob ad reidén oni Gn del nilikiin, ab no ekanob suemdn
lotografi Deutdnik bukila at. On lezun ejedob buki ini bog, e suno

eglomob oni. Pos vigs anik etuvob dénuamo buki at in bukabog e nu
ga edesinob ad reidon oni. To lotograf jeikik edasevob, das tika-
magot valemapika seimik kanon pajencfiikon gudikiino medi disin
at. Buk at ebinon gramat balid Volapiika fa ,J. M. Schleyer’. Estudob
gramati, e latikumo mo dels anik esteifiilob ad pendn potakadi balid
|G datuval it. Eko! S6l: datuval < esuemom ninddi potakada oba ed
egepenom sunado obe. Ereidob yufl vodabuk potakadi se ,Litzel-
stetten’ (ko6 ettimo sol: datuval < elédom) e somo espodob ko sol
ledinitik: ,Schleyer’. Egetob suno dinitis Volapulkik oba, efe egetob
diplomi as tidan Vpa iin yel: 1881, novul. Un yel: 1882, gustul,
pecalodob as cif balid (presidan klubas) pro Losteran. Cif-1i? Sil — Ab
kinis isotob-li cifon? No elabob igo tidabis! Pos tobids e spikdds mo-
diks etuvob fino Un yel: 1883 < flenis anik tikamagota volapikik ed
estidob Volapiikaklubi Losterdnik balid in ,Meidling’, ti mazul 5 yela
at. Un yel: 1884 < ekomob pd lasam valemik balid Volapiikanas in
,Friedrichshafen’, di tim kelik elogob balidnaedo séli: datuval Vpa e
ziipanis zilikiin tima et. Un yel at epiibob i dabiikoti balid ela ,Unter-
richtsbriefe zur Erlernung der Weltsprache Volapik’: tidapeneds,
kels jiinu pedabiikons ya folna. Un yels: 1885 e 1886 espikiddob dé
Volapik ed etidob oni me tidodems modik, efe eduinob jlnu tido-
demis 21. Klub evedon pianiko gretikum, tapladii kelos spod oba
evedon gianagretik! Un yel: 1886, novul, pecilodob as tidal Vpa.
Fini yel at esludob ko sdls et, kels nu nog binoms in *redakef (sol
plitidlik mik epenom obe seimna, das labob , kefi” in kap oba, bi pe-
nob eli *redakef!!) ad fiinén mulagasedi nebolitik: ,Volaplikagased”.
Un yel: 1887, mayul, egetob diplomi as profdsoran Vpa, iin gustul

b sol plitidlik” et boso egidetom. Ma dabiikots kilid e folid vodabuka
calofik fa ,Schleyer’ te subsat: redak < adabinon, kel luveratiko asinifon
grupi menas penadi semik prepardlas. Ye ,Schleyer’ it dprimom ad gebon
poylimoti: -ef < tusuvo ad kazeton difiili sidamik: anans, grup (menas).
Ettimo &siiikons vods jiniko tikaviks: redakef, kademef... On mod ot nu i ka-
noy-la gebon tefado subsatis: redakanef, kaddmanef... Too somikos tuve-
mo siimon-la ad luniikam vdédas me poylmots nen zesud klilik.

ekomob po6 kongred di ,Miinchen’ ko séls deg klubas di ,Wien’ e di
,Meidling’, ed iin dekul pecilodob as xaman balid pro Lésterdn. Un
yel at eyufob i ad fiindn ,Volaplikaklubi nolavik di ,Wien’ ”, keli cifob
as presidan sis fiin ona ti prilul 23. Un yel ebo at id epiibob ko sél:
,Poschl Robert’ lebuki: ,Sammlung deutsch-weltsprachlicher Worter
und Gesprache’, pro ,vods” e ,spikots” keliks vipob nog remanis
modik. Spikadis liomodotik d6 Vp. espikob-li? No kanob numadoén
balato valikis, ab spelob, das ospikob nog suvikumo, bi Vp. binon bu-
I6f oba — vi! jimatan oba zunof semikna kol ob, bi sis stud Volapika
labob liviipi nonik e jimatan sagof igo, das evedob no leplitik, bi
kosadob ai te ko sols. Ab trodob ofi, bi somo of i blinof viktimotis
gretik gonli Vp. Liedo ob it mutob dasevon, das evedob no leplitik,
iba eglomob ad nunon, das binob hiematélan e das jimatan oba bi-
nof vemo 16f6fik e das elegivof obe i jipulis tel levemo lifdlikis, jikels
mutofs ovedon ji-Volaplikans. Ayelo pecdlodob as stimaliman leklu=
ba Volaplikik Fransanik in ,Paris’ e Vpakluba di ,Nirnberg’. Somo
edagetob dinitis tio valikis Volapiika e no niludob, das odagetob nog
votikis, glié! dredob, das operob jlnuikis anikis.

1888.

COGEDS DO JUL.

NO KANOY KOTENUKON OMI.

Hitidan: , 0 ,Karl’! nu sagolod obe! kisi laf lula sudgmon-I1i?”

,Karl" (nelaodiko |0 niladan): ,Ekd! donu editretilikom obi; if
sagobov: ,tel”, binos tu nemddik pro om; if sagobov: ,kil”, binos tu
modik pro om.”

FUTUR JULANA ALIK.

Tidan: ,,Utans, kels ostudons in jul gudiko, oreafons ini parad, ed
utans, kels ostudons badiko, ini hol.”

Vog de seadbp keda latik: ,,Mo6gods odabinons-li ad fiduindn
julastudi 6n stad lifana?”

VODS IN VIEN.

Fa ,Frank Roger’, tiad rigik: ,Words in the Wind’, ini Volaplk petradutdl fa ,H. Philipps’.
El * malon vodis dono paplandlis.

%iel Jack anevifikumom stepami oka ed azilogom zi ok. Tu tim at
nek dbinon su melajolaveg. Vi lefogs 6mna mun dpubon, kelos
dvemiikon bosilo siitalitiikami. Ableibom stanén ad gevén oke fiimi, va
dinads abinons potiks. Liod viena dveliton vemo, ab leigo ndm viena. Vien
tu nevemik 6sinifondv, das nosi 6tuvomaov; vien tu vemik dvanikon vali=
kosi. Ab &djinos, das stips valik ddabinons (n floripaneit koldilik at. Adelo
ba 6kanom-la konleton dinis nitedik.

Asiisumom eli smartphone* oka, ed dmufadiikom eli app*, keli ime-
kom. Idulos luniipo ad nend6fiikén oni, du ilarnom me poks e miseks oka.
Stabaced ibalugon: ton binon te bran luta. Ven mens spikons, brans luta
davedons. Kliliko vods onas moflitons in vien. De fagot semik no plu liloy
seimosi. Ba dkanoy-li tuvon metodi ad dientifiikén brananumis patik, ad
sumodon onis, ad moliikdn ndinoidis, e ad vemikon reti? Ba 6kanoy-li tano
lilon spikotis fagik, kels ijenons bilikumo ti del et? Steifiils primik oma
iprodons nemaodikosi, ab ibleibom sperimanton e liblindn menodis.

Sotil pimenoddl ela app omik nu 6s6ton-la mogiikon modikumosi. Me
sotil biiik ya ikanom sumodon dilis anik spikotas: mens, kels dreidons ziba-
lisedi ed dbespikons utosi, kelosi 6bonedons; man e vom do livodadesins
okas; cils feitdl tel. Nu ye dspelom ad sumodon mdédikumosi, ka te setis
brekotik.

Akipom boso ldpio eli smartphone okik ad sufiikén oni gudiko vienile.
Primo alilom noidi alik, bi el app pas @muton tuvén brananumis, sulon
onis, e fino givodon sekis. Atos akanon duldn piilatimilo. Tano dlilom tono-
di as malet, das bos pigeton e pibevobon, kel nu dkanon pagivodén. Ada-
lilom klpélo. Atos dbinon fimo nun gudik.

He! o ol!

Vo6g dbinon boso dumik, dsva sulam nainoidas iplépon te dilo.

Kin binol-1i? Kisi dunol-Ii is?

Primo atikom, das piltispikom, ab atos kliliko no amégon. No akanoy
sevon, kii vods at pispikons. Zuo el app oma no abinon kosadamedém, bi
nek dkanon kosikon oki ko om, ed alo no dkanom gespikon.

No labol gititi ad komén is.



Vég Volapiika. 2024. X" P.: 87.

Bisard! Atos no dtonon as spikot pisumodol, ab ds saks ome pilonldls.
Atos ye anemogon ... plds ek inlidranon-la ini el app omik.

Tupol takddi obas. Nepuboldd! Binos vol obsik. No suféilobs liidrananis.

Vol obsik-li? Kisi atos adsinifon-li? Ireafom-li i mens u dabinans, kels éli=
fons in vien e tonabrans? Tikod nesiamofik kion! Too &jinos, dsva ek ikii=
pon-la komi oma, e no ddigidon atosi. Kisi nu dsétom-li dundn? Osdétom-li
fovon, dsva nos ijenon, ud 6fintikdm steifis oka, dsa paflagos?

Nosi sagol. Nepubolédd! U vilol-li, das mesiilobs? Eké6! ésd vipol osi.

Seil dasdkon, klu dgolom lomio. Odelo 6vestigom nogna stabofo eli app
e ba obevobom oni. No dsevom, va dmutom lecedon tadi fefiki,.ab fimo
6sdtom pridon biiokalo.

* %k ¥

Tu del sokdl dkonstatom ad bluv okik, das el app oma. tkon. No dsue-
mom, vio atos amoégon: no imolkom nendesino eli app;‘e to leigo no
ikanon jenon ito. Plan kludoéfikiin — to luverat oka — dbinon, das utans, kels
inGdranons ini ,smartphone’ omik, leigo idunons atosi. Ga sio inotiikons
mesiilis ta komans nevipabik. [tuvom mogi ad gol6n ini vol onas, ed ons no
dlofons atosi, klu ifarmiikons mogi at.

Inunedons omi, ed om no idemom védis onas. No istebedons luniipo
tefli mesuls onsik.

Avitilom ad primén steifiili nulik, ab ddeimom atosi kodii dred demii
seks mogik. Riskdd abinon vemik. No dkanoy sevon, ad kis afagons.

Suvo dspatom donu ve melajolaveg, ed ai, ven avienos zi lils omik, asa-
kom oki, va dabinans &lifons in vien e noids, vii vods e dils spikotas pakla-
nedols.

Vods anik in vddem at pegebdls:

app — ,software’ pro telefonéms médigebdfik
=—e ninoms, kel duinon bligadi patik;
brananum - frequency, Schwingungszahl;
nainoids — ambient noise,
Nebengerausche;

smartphone - telefondm maédigebofik;
stabaced — basic assumption, Grundidee.

oy

DOG ELAS ,BASKERVILLES’ (kopit: 7, di: 9).

7' »

»2Ab no kanob glémén onis, o ladul: ,Stapleton’” asagob.
»,Binob flen siéra: Henry’, e ben omik vemo jaftikon obi. Ko-
nol6ds obe kodi, demu kel laidélol, das sior: Henry’ < s6tomoés
getavon It London’.”

,Kaprit vomik, o dokan: Watson’ Pas ven useivol obi,
ureafol ad suemoén, das no ai kanob planén kodis, dub kels
spikob u bitob.”

,NO! n6! Memob muifi p6 vog olik. Memob logedi p6d logs
olik. Plidé! plido! binolds snatik kol ob, o ladul: ,Stapleton’ bi,
sisd ekoémob isio, valemo ejinob pazioén fa spdkamageds. Lif
evedon asvo dreamo6p sevadik et: ,Grimpen’: labti diledils grii-
nik valépo, p6 kel moégos ad mosaddn e nos lijonon vegi vera-
tik. Tano nunoldés obe utosi, kelosi adiseinol, ed upromob,
das oloveblinob nunedi ola siére: Henry’.”

Notod nefiiméla ipubon du timul p6é logod ofik, ab loged
ofik idufalikon dénu, du dgesagof obe.

,2Demol atosi tu vemo, o dokan: ,Watson’” asagof. ,Blod
obik ed ob vemo péjeikiilobs fa deadam siéra: ,Charles’. Ase:-
vobs omi vemo nétimiko, koda vegidd spata omi &plitdla azu-
gon love mar 14 lom obsik. Mifat famuili omik atadél dkodon
magidi dibatik p6 om, e pos mijenot fe dsendlob, das kods
seimik d&mutons dabinén tefli dreds, kelis dnotodom. Kludo
akudob do6 utos, das famiila-liman votik ikdbmom ad lomé-
dikon is, ed dcedob, das tis6tom panunedén do riskad, ko kel
6kolkémom. Atosi valik ddiseinob ad nunén.”

,ADb riskad kinik-1i?”

»Sevol-li konddi dé dog?”

»,No kredob nesidmi somik.”

»Ab ob kredob. If labol fluni alseimik ad si6ér: Henry’, tdno
dedugolés omi de top, kel ai &binon mifatik pro famtil omik.
Vol binon lardik. Kikodo vilomoév-li 16d6én p6 top riskadik at?”

,Bi top at binon riskddik. Natal siéra: Henry’ < bindlon in
atos. Dotob, das omo6gos ad dunikoén omi, Gf no ugivol obe
nuni seimik fimikum, ka at.”

»No kanob spik6én seimosi flimik, bi no sevob bosi fimik.”

Févot konota osékon...

"7?



